
membilang, itoe milik maoe digoenaken boeat menoeloeng pada orang-orang Albanie, padahal itoe semoea kau goenaken boeat kaperloean kau sendiri.Sedeng kau koempoel itoe semoea oewang dan barang-barang, saja sendiri jang mendjadi kau poenja pekakas, moesti mati klaparan."



„Angkau lapar?" menanja imam Reschid. „Na ambillah ini,andjing !"



Itoe imam kaloearken sapotong roti kring dari sakoe kaftannja dan dilempar di hadepan Chefket, jang dari sebab lapar telah makan itoe roti dan minoem aer dari satoe soengi ketjil. Kamoedian ia toeroet imam Reschid berdjalan lebid jaoe.



Sigra djoega ini doe aorang jang dalem perdjalanannja lebi djaoe tiada banjak bitjara satoe pada laen, telah liwat di djalanan jang banjak tikoengannja dan naek di satoe goenoeng jang matjemnja seperti satoe benteng. Sambil boeang napas pandjang pendek ia berdoea menandjak di itoe goenoeng separo merajap; semingkin di atas ini goenoeng semingkin koerang poehoen-poehoen Di sana sini ada banjak batoe dan kajoe potongan jang disedia boeat diglindingken ka bawa aken binasaken balatentara moesoe jang brani tjoba naek di ini goenoeng. Diatas ada kadengeran swaranja andjing menggonggong.

Tiada lama lagi imam Reschid dan kaponakannja telah sampe di poentjak dan dapet liat satoe roema jang memang maoe dikoendjoengken oleh ia berdoea.

